ИЗВЕСТУВАЊЕ ЗА ПОЧЕТОК НА ПРОЦЕСОТ ЗА ПОДГОТОВКА НА ПРЕДЛОГ ЗАКОН 

	Назив на министерството 


	Министерство за труд и социјална политика

	Назив на предлог законот


	Предлог на Закон за изменување и дополнување на Законот за заштита на децата

	Краток опис на проблемот 


	Потребата од донесување на Закон за изменување и  дополнување на Законот за заштита на децата произлегува од  практичната примена на Законот за заштита на децата. 

Утврдена е потреба од давање можност згрижување и воспитание на децата да се организира во детска градинка/центар за ран детски развој во состав на правни лица за потребите на вработените како и во образовна институција за образование на стручен кадар за предучилишно воспитание, како и можноста во состав на јавна детска градинка, односно детска градинка во приватна сопственост да се формира центар за ран детски развој како објект. 

Утврдена е потреба од воведување на електронска апликација на барање за остварување на правото на детски додаток. 

Се врши доусогласување со Законот за општата управна постапка. 

Утврдена е потреба од уредување на условите кои треба да ги исполни директор на приватна установа за деца - детска градинка /центар за ран детски развој приватна установа за деца – детско одморалиште и раководно лице во организациона единица во состав на правно лице. 

Со цел за поефикасно работење на комисијата се намалува  бројот на членовите на комисијата за лиценцирање.

Во функција на подобрување и подигнување на  здравата исхрана на децата во установите за деца, се предлага пропишување на Стандарди за исхрана и оброци во установите за деца. 

Утврдена е потреба од  доуредување на постапка за основање на установи за деца во насока на олеснување при основањето како и скратување на постапката при промена на седиштето/ просторните услови на установите за деца. 
Се предлага воспитната - образовната работа во детска градинка, односно центар за ран детски развој, за деца со пречки во развојот да се изведува според програма за рано учење и развој  за деца со пречки во развојот базирана врз Стандардите за рано учење и развој, која ќе биде изготвувана од  Бирото за развој на образованието, а ќе ја донесува министерот. 
Утврдена е потреба од  уредување на начинот на претставување на прирачниците и детските списанија во установите за деца и изборот на истите од страна на родителите и доуредување на начинот на утврдување на цените на услугите и  износот на надоместок на трошоците за престој во установата за деца што паѓа на товар на родителите.


	Цел на предлог законот


	Предложените измени и дополнувања на овој закон се со цел овозможување и на други правни лица да даваат услуги за згрижување и воспитание на деца од предучилишна возраст, во детска градинка/центар за ран детски развој како организациони единици.  Во функција на подобрување и подигнување на здравата исхрана на децата во установите за деца, се предлага пропишување на Стандарди за исхрана и оброци во установите за деца. Се допрецизира постапката за основање на установи за деца во насока на олеснување при основањето на установите за деца, како и скратување на постапката при промена на седиштето/ просторните услови на установите за деца. 
Со воведување на електронска апликација на барање за остварување на правото на детски додаток ќе им се овозможи на барателите по електронски пат онлајн да аплицираат за правото.

 

	Временската рамка за изготвување на предлог законот


	Ноември 2014

	Начин на вклучување на засегнатите страни
	/

	Најава за јавен увид и јавна расправа
	
	Не

	Електронска адреса каде засегнатите страни ќе можат да ја преземат електронската верзија на предлогот на  закон и нацрт Извештајот за ПВР  


	www.ener.gov.mk.

www.mtsp.gov.mk,



	Адреса и/или електронска адреса каде ќе можат да се  достават мислењата, забелешките и сугестиите 


	DPetrusevskamtsp@gov.mk
Министерство за труд и социјална политика

Ул:„Даме Груев“ бр.14 Скопје



	Одговорно лице за контакт во министерството 
	Дарка Петрушевска

	Други информации
	


